
Heilagt altarissakramenti
og krossfórnin

4. tími

Tilgangur: Þegar við göngum til altaris meðtökum við í lotningu líkama Krists.

Hugmynd af kennslustund:Við lesum sjálf: Við lesum í Lúkasarguðspjalli, 22.

kafla, vers 39 og allan 23. Kafla.

https://biblian.is/biblian/matteusargudspjall-22-kafli/

Við fögnum stofnun altarissakramentisins sérstaklega á tveimur dögum, á skírdag
og dýradag (það er annar fimmtudagur eftir hvítasunnu).



Heilagt altarissakramenti og krossfórnin

Eftir síðustu kvöldmáltíðina fór Jesús með postulum sínum í grasgarðinn. Hann bað
til föður síns í dauðans angist. Þá kom svikarinn með hermönnunum. Þeir tóku
Jesú höndum og leiddu hann fyrir æðstu prestana. Þeir sendu hann til rómverska
landstjórans Pontíusar Pílatusar. Farísearnir æstu fólkið upp. Pílatus varð hræddur.
Þess vegna lét hann dæma Jesú. Jesús varð sjálfur að bera kross sinn á stað
nokkurn fyrir utan borgina. Þar var hann krossfestur. Jesús fórnaði lífi sínu fyrir
syndir mannanna. Með því bætti hann allt sem farið hafði úrskeiðis milli Guðs og
manna.
Krossfórnina köllum við lífsfórn Jesú.
Í heilagri messu gerist nákvæmlega það sama og á krossinum. Jesús heldur sjálfur
heilaga messu með aðstoð prestsins. Jesús fórnar sjálfum sér Föðurnum aftur og
aftur með aðstoð prestsins. Í heilagri messu gerist það hins vegar með táknum
brauðs og víns en ekki á jafn hræðilegan hátt og á krossinum. En fórnin er sú sama.
Í heilagri messu minnumst við krossfórnar Krists.
Guð lætur fórn Drottins lifna við mitt á meðal okkar. Þess vegna köllum við heilaga
messu líka messufórn. Hápunktur heilagrar messu er gjörbreytingin. Þá fer
presturinn með orð Jesú. Með þessum orðum gjörbreytast brauðið og vínið á
altarinu.
Eftir gjörbreytinguna eru líkami og blóð Krists á altarinu.
Þess vegna krýpur presturinn í lotningu þegar hann hefur sýnt fólkinu heilagt
brauðið og kaleikinn. Nú þurfum við svolitlar útskýringar. Þegar þú hefur þegið
hostíuna þá bragðast hún eins og venjulegt brauð. Hún lítur líka út eins og
venjulegt brauð. En samt trúum við því að hostían sé í raun og veru líkami Krists.
Það sem við sjáum og brögðum köllum við mynd brauðsins.
Með mynd brauðs og víns eigum við við það sem við sjáum og brögðum á.
Kristur er nærverandi, bæði í heilögu brauði og víni. Kristur er sjálfur nærverandi í
báðum myndum. Í heilagri messu brýtur presturinn heilag hostíuna. Brotnar
Kristur sjálfur við það? Nei.
Þegar presturinn brýtur brauðið brýtur hann aðeins mynd brauðsins. Kristur er
áfram nærverandi í öllum hlutum þess.

Hvað köllum við krossfórnina?
Krossfórnina köllum við lífsfórn Jesú.
Hvers minnumst við í heilagri messu?



Í heilagri messu minnumst við krossfórnar Krists.
Hvað er á altarinu eftir gjörbreytinguna?
Eftir gjörbreytinguna eru líkami og blóð Krists á altarinu.
Hvað eigum við við með mynd brauðs og víns?
Með mynd brauðs og víns eigum við við það sem við sjáum og brögðum á.
Er Kristur nærverandi í báðum myndum?
Kristur er sjálfur nærverandi í báðum myndum.
Brotnar Kristur sjálfur þegar presturinn brýtur brauðið?
Þegar presturinn brýtur brauðið brýtur hann aðeins mynd brauðsins. Kristur er
áfram nærverandi í öllum hlutum þess.


